КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса öтув вöдитчана государственнöй автомашина 

туйяс вылын öтув вöдитчана автобус маршрутъяс 

восьтан, пöдлалан, видлалан пöрадок йылысь 

положение вынсьöдöм йылысь

«Туй вывтi бура ветлöм кузя» Россия Федерацияса Оланпас да «Öтув вöдитчана государственнöй автомашина туйяс йылысь» Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны Коми Республикаса öтув вöдитчана государственнöй автомашина туйяс вылын öтув вöдитчана автобус маршрутъяс восьтан, пöдлалан, видлалан пöрадок йылысь положение содтöд серти.

2.Тайö шуöмсö олöмö пöртöм бöрся видзöдны Коми Республикаса Юралысьöс вежысь П.А.Ордалы.

Коми Республикаса Юралысь                                                     В.Торлопов

Сыктывкар

2003 вося июль 25 лун 

151 №

Вынсьöдöма 

Коми Республикаса Правительстволöн

2003 во июль 25 лунся 151 №-а шуöмöн

(содтöд)

Коми Республикаса öтув вöдитчана государственнöй автомашина

туйяс вылын öтув вöдитчана автобус маршрутъяс 

восьтан, пöдлалан, видлалан пöрадок йылысь 

положение

1. Коми Республикаса öтув вöдитчана государственнöй автомашина туйяс вылын öтув вöдитчана автобус маршрутъяс восьтан, пöдлалан, видлалан пöрадок йылысь положение (водзö – Положение) лöсьöдöма «Туй вывтi бура ветлöм кузя» Россия Федерацияса Оланпас да «Öтув вöдитчана государственнöй автомашина туйяс йылысь» Коми Республикаса Оланпас олöмö пöртöм могысь.

2. Положение лöсьöдö öтув вöдитчана автобус маршрутъяс восьтан, пöдлалан, видлалан пöрадок. Тайö пöрадокыс быть олöмö пöртана Коми Республикаса олöмö пöртысь власьт органъяслы, кодъяс веськöдлöны автобусöн ветлöм да новлöдлiгас безопасносьт кузя Коми Республикаса йöзöс новлöдлöмын уджöн, организацияяслы, кодъяс кывкутöны автомашина туйяс дзоньталöм да видзöм вöсна да мукöд организацияяслы, кодъяс видзöдöны Коми Республикаса автомашина туйяс дзоньталöм да видзöм бöрся*. 

3.  Öтув вöдитчана автобус маршрутъяс видлалöны комиссияöн найöс восьттöдз да уджалiгдырйи, медым видзöдлыны, лöсялöны-ö техническöй боксянь да дöзьöритöм боксянь автомашина туйяс, искусственнöй сооружениеяс, кöрт туй вуджанiнъяс, паромöн  вуджанiнъяс, налöн инженернöй оборудование бура ветлöмын тшöктöмъяслы.      

________________________________

       * Коми Республикаса автомашина туйяс дзоньталöм да видзöм кузя мукöд организация улын гöгöрвосьöны искусственнöй сооружение, кöрт туй вуджанiн, паром вуджанiн, туй ветлöм котыртан техническöй средство кутысьяс, кодъяс вермöны бурмöдны пассажиръясöс автобусъясöн новлöдлöм 

4. Öтув вöдитчана автобус маршрутъяс видлалан комиссияяс вынсьöдсьöны:

сiйö маршрутъяс кузя, кöнi туйыс мунö кык да унджык муниципальнöй (районкостса) юкöнтi, - Коми Республикаса промышленносьт министерстволöн вöзйöм серти Коми Республикаса Юралысьöс вежысьöн; маршрутъяс кузя, кодъяс прöйдитöны öти муниципальнöй (районпытшса) юкöнтi, - Россия Федерацияса законодательство серти меставывса асвеськöдлан органъясöн, туй вывтi бура ветлöм ас кежысь видлалысьясöн.

5. Öтув вöдитчана автобус маршрутъяс видлалöм кузя комиссияö пырöны:

районкостса маршрутъясö:

комиссияöн веськöдлысь – Коми Республикаса промышленносьт министерствоöс петкöдлысь;

комиссияö пырысьяс:

Туй овмöсöн веськöдлан Коми Республикаса комитетысь йöз;

нуысь-вайысьясысь, кодъяс новлöдлöны öтув вöдитчана автобус маршрутъястi пассажиръясöс;

Коми Республикаса ПДМ-лöн УГИБДД (сёрнитчöм серти);

мукöд организацияысь, кодъяс видзöдöны Коми Республикаса автомашина туйяс видзöм да дзоньталöм бöрся (сёрнитчöм серти).

6. Öтув вöдитчана автобус маршрутъяс видлалан комиссия лöсьöдö, кутшöм кадö видлавны маршрутъяс туй да поводдя серти, а сiдзжö кыдзи видлавны öтув вöдитчана автобус маршрутъяс планысь öтдор.

Вöдитчигöн öтув вöдитчана автобус маршрутъяс видлалöны вонас кыкысь оз этшаджык (ар-тöв да тулыс-гожöм кадъясö).

7. Аслас уджын öтув вöдитчана автобус маршрутъяс видлалан комиссия мыджсьö «Туй вывтi бура ветлöм кузя» Россия Федерацияса Оланпас, стрöитчан нормаяс да правилöяс, автомашина туйяс дзоньталан да видзан техническöй правилöяс, мукöд нормативнöй документ вылö.

8. Öтув вöдитчана автобус маршрутъяс видлалöм кузя пасйöны акт, кöнi сетöны öнiя маршрутъяс уджöдöм да выль маршрутъяс восьтöм йылысь комиссиялысь кывкöртöд. Бура ветлöмын тшöктöмъяслы лöсявтöмлун казялöм бöрын актын петкöдлöны эновтны позьтöм да водзö вылö колана уджъяс нуöдöм йылысь комиссиясянь вöзйöмъяс, кодъяс нуöдсьöны маршрут вылын ветлан условиеяс бурмöдöм да туйвыв лоöмторйысь öлöдöм могысь.

9. Видлалан актъяс мöдöдсьöны Коми Республикаса олöмö пöртысь власьтлöн колана органъясö, кодъяс индiсны öтув вöдитчана автобус маршрутъяслысь видлалöм кузя комиссияö пырысьясöс, медым решитны маршрут восьтöм, сыöн водзö вöдитчöм либö тупкöм йылысь могъяс, бурджыка ветлöдлыны да кыпöдны безопасносьт, видзöдны автомашина туйяс да искусственнöй сооружениеяс бöрся, найöс оборудуйтöм да дöзьöритöм бöрся. Акт копияяс мöдöдсьöны автомашина туйяс видзысь да дзоньталысь организацияясö, öтув вöдитчана автобус маршрутъяс вылын пассажиръясöс новлöдлысьяслы – организацияяслы, предприятиеяслы да ас вылö уджалысьяслы, да мукöд Коми Республикаса автомашина туйяс видзысь да дзоньталысь организацияясö, медым нуöдны эновтны позьтöм уджъяс аддзöм тырмытöмторъяс бырöдöм могысь.

10. Актъяс видлавсьöны 3 лунöн. Маршрут вылын автобус ветлöм дугöдöм йылысь решение пыртсьö олöмö дзик пыр сiйöс примитöм бöрын, мый йылысь юöртсьöны колана маршрутъяс вылын новлöдлысьяс, йöз (йöзлы юöр сетан средствояс пыр да колана маршрут остановкаяс вылын öшлöм юöръяс отсöгöн).

Исп. Исакова     4 828 пас


